
ԳՈՒՄԱՐ ՀԱՏԿԱՑՆԵԼՈՒ ՄԱՍԻՆ
   <<Հայաստանի Հանրապետության բյուջետային համակարգի մասին>>  Հայաստանի Հանրապետության օրենքի 19-րդ հոդվածի 3-րդ կետին համապատասխան` Հայաստանի Հանրապետության Կառավարությունը             որոշում  է.
       1. Հայաստանի Հանրապետության տեղական ինքնակառավարման համակարգի ներդրման 15-ամյակին, ինչպես նաև անվանի գիտնական, հասարակական գործիչ ու հումանիստ, հայ ժողովրդի մեծ բարեկամ Ֆրիտյոֆ Նանսենի ծննդյան 150-ամյակին նվիրված հոբելյանական միջոցառումների կազմակերպման նպատակով Հայաստանի Հանրապետության 2011 թվականի պետական բյուջեով նախատեսված Հայաստանի Հանրապետության Կառավարության պահուստային ֆոնդի հաշվին հատկացնել 11142.0 հազար դրամ` համաձայն հավելվածի:
  2. Հայաստանի Հանրապետության տարածքային կառավարման նախարարին` Հանրապետության տեղական ինքնակառավարման համակարգի ներդրման                   15-ամյակին նվիրված հոբելյանական միջոցառումների կազմակերպման ծառայությունների ձեռքբերումը 3992.0 հազ. դրամ գումարով` կազմակերպել <<Գնումների մասին>> ՀՀ օրենքի 20-րդ հոդվածի 5-րդ մասի 2-րդ կետով նախատեսված բանակցային ընթացակարգով:
  3. Հայաստանի Հանրապետության  մշակույթի նախարարին` սույն որոշմամբ           հատկացված 7150.0 հազ. դրամ գումարը տրամադրել սույն որոշման հավելվածում նշված կազմակերպություններին`  նվիրաբերության պայմանագրի հիման վրա:

ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ
                    ՎԱՐՉԱՊԵՏ                   

         
            Տ. ՍԱՐԳՍՅԱՆ
ՏԵՂԵԿԱՆՔ

<<ԳՈՒՄԱՐ ՀԱՏԿԱՑՆԵԼՈՒ ՄԱՍԻՆ>>  ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ ՈՐՈՇՄԱՆ ՆԱԽԱԳԾԻ ԸՆԴՈՒՆՄԱՆ ԿԱՊԱԿՑՈՒԹՅԱՄԲ ԱՅԼ ԻՐԱՎԱԿԱՆ ԱԿՏԵՐՈՒՄ ՓՈՓՈԽՈՒԹՅՈՒՆՆԵՐ ԵՎ ԼՐԱՑՈՒՄՆԵՐ ԿԱՏԱՐԵԼՈՒ
ԱՆՀՐԱԺԵՇՏՈՒԹՅԱՆ ԿԱՄ ԲԱՑԱԿԱՅՈՒԹՅԱՆ ՄԱՍԻՆ
<<Գումար հատկացնելու մասին>> Հայաստանի Հանրապետության Կառավարության որոշման նախա​գծի ընդունումը այլ իրավական ակտերի ընդունման անհրաժեշտություն չի առաջացնում:

ՏԵՂԵԿԱՆՔ

<<ԳՈՒՄԱՐ ՀԱՏԿԱՑՆԵԼՈՒ ՄԱՍԻՆ>>  ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ ՈՐՈՇՄԱՆ ՆԱԽԱԳԾԻ ԸՆԴՈՒՆՄԱՆ ԿԱՊԱԿՑՈՒԹՅԱՄԲ ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ՊԵՏԱԿԱՆ ԲՅՈՒՋԵՈՒՄ ԾԱԽՍԵՐԻ ԵՎ ԵԿԱՄՈՒՏՆԵՐԻ ՆՎԱԶԵՑՄԱՆ ԿԱՄ ԱՎԵԼԱՑՄԱՆ ՄԱՍԻՆ

<<Գումար հատկացնելու մասին>> Հայաստանի Հանրապետության Կառավարության որոշման նախա​գծի ընդունումը Հայաստանի Հանրապետության պետական բյուջեում լրացուցիչ ծախսեր չի առաջացնում:
      ՆԱԽԱՐԱՐ` 





Հ. ՊՈՂՈՍՅԱՆ
ՏԵՂԵԿԱՆՔ – ՀԻՄՆԱՎՈՐՈՒՄ


<<ԳՈՒՄԱՐ ՀԱՏԿԱՑՆԵԼՈՒ ՄԱՍԻՆ>> ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ ՈՐՈՇՄԱՆ ՆԱԽԱԳԾԻ ԸՆԴՈՒՆՄԱՆ 
     1. Իրավական ակտի անհրաժեշտությունը

   1.1. <<Գումար հատկացնելու մասին>> Հայաստանի Հանրապետության Կառավարության որոշման նախա​գծի ընդունման անհրաժեշտությունը պայմանավորված է Հայաստանի Հանրապետության տեղական ինքնակառավարման համակարգի ներդրման 15-ամյակին նվիրված հոբելյանական միջոցառումների կազմակերպման անհրաժեշտությամբ: Միջոցառումների կազմակերպումը նախատեսված է նոյեբերի 10-ին, ինչը և առաջացնում է հրատապության և <<Գնումների մասին>> ՀՀ օրենքի 20-րդ հոդվածի 5-րդ մասի 2-րդ կետով նախատեսված բանակցային ընթացակարգով գնման ձևի կիրառման անհրաժեշտություն: Որոշման նախագծով նախատեսվում է ՀՀ տարածքային կառավարման նախարարությանը հատկացնել 3992.0 հազ. դրամ, ՀՀ մշակույթի նախարարությանը` 5950.0 հազ. դրամ:
   1.2. <<Գումար հատկացնելու մասին>> Հայաստանի Հանրապետության Կառավարության որոշման նախա​գծի ընդունման անհրաժեշտությունը պայմանավորված է անվանի գիտնական, հասարակական գործիչ ու հումանիստ, հայ ժողովրդի մեծ բարեկամ Ֆրիտյոֆ Նանսենի ծննդյան 150-ամյակին նվիրված  միջոցառումների անցկացման  անհրաժեշտությամբ: Միջոցառումները տեղի կունենան նոյեբերի 9-ին: Որոշման նախագծով նախատեսվում է  ՀՀ մշակույթի նախարարությանը հատկացնել 1200.0 հազ. դրամ:

    2. Ընթացիկ իրավիճակը և խնդիրները
      2.1. Հայաստանի Հանրապետության տեղական ինքնակառավարման համակարգի ներդրման 15-ամյակին նվիրված հոբելյանական միջոցառումների կազմակերպման նպատակով ստեղծվել է հոբելյանական հանձնաժողով` փոխվարչապետ Ա.Գևորգյանի նախագահությամբ: Կազմվել և հաստատվել է հոբելյանական միջոցառումների ծրագիրը: Հոբելյանական միջոցառումների շրջանակներում սեպտեմբերի 8-9-ը Գյումրիում կազմակերպվել է միջհամայնքային մշակութային առաջին ցուցահանդեսը և մրցույթ-փառատոնը, որի իրականացման համար ՀՀ մշակույթի նախարարությունը հատկացրել է 4969.0 հազ. դրամ: Նոյեմբերի 10-ին կազմակերպվող հոբելյանական երեկոն կամփոփի Հայաստանի Հանրապետության տեղական ինքնակառավարման համակարգի ներդրման            15-ամյակին նվիրված շուրջ 10 իրականացված միջոցառումների արդյունքները:
      2.2. Անվանի գիտնական, հասարակական գործիչ ու հումանիստ, հայ ժողովրդի մեծ բարեկամ Ֆրիտյոֆ Նանսենի ծննդյան 150-ամյակին նվիրված հոբելյանական միջոցառումների կազմակերպման և անցկացման նպատակով Հայաստանի Հանրապետության Կառավարության 2010 թ. օգոստոսի 17-ի N 650-Ա որոշմամբ  ստեղծվել է հոբելյանական հանձնաժողով` փոխվարչապետ Ա.Գևորգյանի նախագահությամբ: Կազմվել և հաստատվել է հոբելյանական միջոցառումների ծրագիրը: Հոբելյանական միջոցառումների շրջանակներում ՀՀ մշակույթի նախարարության կողմից իրականացվել են` «Ֆրիտյոֆ Նանսեն. աշխարհի խիղճը» ֆիլմի / ռեժիսոր` Էդ. Տեր-Սահակյան/ DVD տարբերակի թողարկում /1000 օրինակ/: Պետական պատվերով հրատարակվում է Ֆ.Բախչինյանի «Նանսենը և Հայաստանը» ուսումնասիրությունը:             Ֆ. Նանսենի 150-ամյակին նվիրված հոբելյանական երեկոն տեղի կունենա  2011 թվականի նոյեմբերի 9-ին  Ալ. Սպենդիարյանի անվան օպերայի և բալետի ազգային ակադեմիական թատրոնում: Հոբելյանական երեկոյին կնախորդի Նանսենի արձանի բացման արարողությունը, որին կմասնակցեն ՀՀ և Նորվեգիայի ԱԳ նախարարները: Հոբելյանական համերգի ընթացքում օպերային թատրոնի սիմֆոնիկ նվագախմբի հետ հանդես կգան  նորվեգացի դիրիժոր Տերջե Միկելսոնը և դաշնակահար Տորմոդ Ասգարդը: Համերգին հնչելու են հատվածներ Ա. Խաչատրյանի  <<Սպարտակ>> բալետից, Է. Գրիգի Կոնցերտը դաշնամուրի և նվագախմբի համար /մենակատար` Արամ Բաբախանյան/,              Ա. Հարությունյանի Կոնցերտը շեփորի և նվագախմբի համար /մենակատար` Տորմոդ Ասգարդ/, Հալվորսենի N 1 նորվեգական ռապսոդիան: Հիշյալ ծրագիրը կիրականացվի Նորվեգիայում ՀՀ դեսպանատան հետ համատեղ` Նորվեգիայի արտաքին գործերի նախարարի այցի շրջանակներում:  ՀՀ ֆինանսների նախարարության առաջարկությունը` (հոբելյանական երեկոն մշակույթի նախարարության միջոցների հաշվին իրականացնելու վերաբերյալ), իրատեսական  չէ, քանի որ նշված հոբելյանի նպատակով արդեն իսկ ծախսվել է շուրջ 1750.0 հազ. դրամ /այն պարագայում, երբ հոբելյանական յուրաքանչյուր ծրագրի համար պետ. բյուջեով նախատեսվում է 1500,0 հազ դրամ/: 
       3. Կարգավորման նպատակը և բնույթը

    3.1. Հայաստանի Հանրապետության տեղական ինքնակառավարման համակարգի ներդրման 15-ամյակին նվիրված հոբելյանական ծրագրերի եզրափակիչ համերգի կազմակերպում:
    3.2. Ֆրիտյոֆ Նանսեն հիշատակը հավերժացնող միջոցառումների կազմակերպում:
 4. Նախագծի մշակման գործընթացում ներգրավված ինստիտուտները և անձինք

       Նախագիծը մշակվել է ՀՀ մշակույթի նախարարության կողմից արտաքին գործերի և տարածքային կառավարման նախարարությունների հետ  համատեղ:
5. Իրավական ակտի կիրառման դեպքում ակնկալվող արդյունքը
5.1. Նշված որոշման ընդունումը էլ ավելի կարժևորի  Հայաստանի Հանրապետության տեղական ինքնակառավարման համակարգի ներդրման արդյունքները:

5.2. Նշված որոշման ընդունումը նպաստում է հայ-նորվեգական մշակութային համագործակցության ամրապնդմանն և հետագա զարգացմանը:

                     ՆԱԽԱՐԱՐ` 
               Հ. ՊՈՂՈՍՅԱՆ
